
ᐅᐣᑌᕑᐃᔪ ᑲᐅᐢᑭᒋᑲᑌᐠ ᐱᐊᐧᐱᑯᑫᐃᐧ ᐅᓇᑯᓂᑫᐃᐧᐣ ᔓᓂᔭᐊᐧᓯᐣ 
ᑲᓇᓇᐣᑎᓇᐊᐧᑲᓂᐃᐧᐨ ᒥᓇ ᐅᓇᒋᑫᐃᐧᐣ  
 
ᐅᐣᑌᕑᐃᔪ ᐅᑐᐡᑭ ᐱᐊᐧᐱᑯᑫᐃᐧ ᐅᓇᑯᓂᑫᐃᐧᐣ ᐅᑲᑫᒋᓇᑐᐣ ᐅᐣᑌᕑᐃᔪ ᑭᔭᐸᐨ ᒋᑭᐅᐣᒋ ᒥᓄᐊᐸᒋᑐᐊᐧᐸᐣ 
ᐃᐁᐧᓂ ᑲᒥᓄᐧᐊᔑᐣᑭᐣ ᔓᓂᔭᐊᓯᓂᑫᐃᐧ ᐊᓄᑭᐃᐧᓇᐣ ᒋᐅᐣᒋ ᐃᐧᒋᐦᐃᑯᐊᐧᐨ ᑭᐁᐧᑎᓄᐣᐠ, ᑕᐃᐧᓀᓴᐣ ᒥᓇ ᑲᔦ 
ᐊᓂᔑᓇᐯ ᒋᐅᐣᒋ ᑭᑫᐣᑕᒧᐊᐧᐨ ᐃᐁᐧᓂ ᐅᔓᓂᔭᑫᐃᐧᓂᐊᐧ ᒥᓇ ᒪᒪᐃᐧᑕᓄᑭᒥᑎᐃᐧᓇᐣ ᐅᒥᓴᐁᐧᐣᑕᒧᐃᐧᓂᐊᐧ.  
 
ᐃᐁᐧᑕᐢ ᑲᔦ, ᐅᓇᑯᓂᑫᐃᐧᐣ ᐁᐱᒋᐨ ᐅᑲᑲᑫᐧ ᐱᒥᓂᔕᐦᐊᓇᐊᐧ ᐃᐁᐧᓂ ᐊᓂᔑᓇᐯ ᑲᑭᑲᑫᐧᒋᒪᑲᓂᐃᐧᐸᐣ, 
ᒋᐊᔭᑭᐣ ᑫᐯᑌ ᓂᓯᑎᑕᑲᐧᑭᐣ ᐅᓇᑯᓂᑫᐃᐧᓀᓴᐣ ᐃᒪ ᐱᒥᐃᐧᒋᑫᐃᐧᓂᐣᐠ ᐁᑲᐧ ᑕᐢ ᒋᑲᑫᐧ ᓂᓯᓂᑲᑌᐠ ᐃᐁᐧ 
ᑫᒪᓂᑐᒋᑫᒪᑲᐠ ᐃᒪ ᐊᑭᑲᐣᐠ ᐃᐁᐧ ᐅᐣᒋ ᑲᐃᐧ ᐊᓂ ᒪᑕᓄᑲᑌᐠ ᔕᓂᔭᐊᐧᓯᐣ ᑲᐃᐧᓇᓇᐣᑎᓇᐊᐧᑲᓂᐃᐧᐨ.  
 
ᐃᐁᐧ ᑭᒍᐅᓇᔓᐁᐧᐃᐧᐣ ᓂᓴᐧ ᑲᑭᓇᓇᑲᒋᒋᑲᑌᑭᐸᐣ ᐅᐱᒪᐊᒧᐃᐧᐱᓯᑦ 21, 2009 ᑲᑭᐃᐢᑲᐧ ᓇᓇᑲᒋᒋᑲᑌᑭᐣ 
ᐃᒪ ᐅᓇᑯᓂᑫᐃᐧᑲᒥᑯᐣᐠ ᐃᑫᐧᓂᐊᐧᐠ ᑲᔭᐱᑕᒪᑫᐊᐧᐨ ᐃᒪ ᑲᑕᐸᓴᐠ ᐅᓂᑯᓂᑫᐃᐧᑲᒥᑯᐣᐠ. ᐊᐦᐃ 
ᑲᑭᐊᐣᑕᒋᑲᓂᐊᐧᐣᑭᐸᐣ ᐱᐊᐧᐱᑯᑫᐃᐧ ᐅᓇᑯᓂᑫᐃᐧᓇᐣ, 2009 ᑲᔭᑭᐊᐧᐣᐠ ᑭᑌᐱᓂᑲᑌ ᑭᐦᒋ ᐅᑭᒪ 
ᓇᓇᑲᒋᑕᒪᑫᐃᐧᐣ ᐅᐱᒪᐊᒧᐊᐧᐱᓯᑦ 28, 2009 ᑲᑭᐃᓇᐣᑭᓯᐨ. 
 
ᐅᐣᑌᕑᐃᔪ ᐅᐢᑭ ᐱᐊᐧᐱᑯᑫᐃᐧ ᐅᓇᑯᓂᑫᐃᐧᐣ ᐅᑕᔭᐣ ᑲᑭᔑᓭᓂᐣᐠ ᐅᓇᑯᓂᑫᐃᐧᐣ ᑫᐱᒥᓂᔕᐦᐃᑲᑌᑭᐣ ᐃᒪ 
ᐊᑭᐣᐠ ᑲᓇᓇᐣᑕᐊᐧᐸᒋᑫᐊᐧᐨ ᐅᒪ ᐅᐣᑌᕑᐃᔪ. 
 
ᐅᐁᐧ ᑕᐢ ᑫᓂᑐᒋᑲᑌᐠ:   

• ᒋᔕᑲᐢᑭᓀᐱᐦᐃᑲᓂᐊᐧᐣᐠ ᐃᐁᐧ ᐊᑭᐣᐠ ᑲᓇᓇᐣᑕᐊᐧᐸᒋᑫᐊᐧᐨ ᑭᐢᐱᐣ ᑕᐢ ᐁᑲ ᐃᐧᔭ ᒋᔕᑲᐢᑭᓀᐱᐦᑫᐨ 
ᑕᓇᐣᑕᐧᐁᐣᑕᒧᐊᐧᑲᓂᐃᐧ ᒪᓯᓇᐦᐃᑲᓀᓯᓂ ᑭᐢᐱᐣ ᑌᐯᐧ ᐸᑭᑎᓇᑲᓄᑫᐧᐣ ᐃᒪ ᐊᑭᐣᐠ ᒋᓇᓇᐣᑕᐊᐧᐸᒋᑫᐨ.  

• ᐱᓇᒪ ᓂᑲᐣ ᑲᑲᑫᐧᒋᒥᑎᓇᓂᐊᐧᐣᐠ ᑕᐅᓇᑌ 
• ᓇᓇᑲᒋᒋᑫᐃᐧᐣ ᑲᐃᔑᐱᑯᓂᑲᑌᐠ ᐊᑭᐃᐧᐱᒪᒋᒋᑫᐃᐧᐣ ᑫᒋᐣ ᑕᓇᐣᑕᐧᐁᐣᑕᑲᐧᐣ ᐊᓂᐣᑕ ᐃᐁᐧᓂᐊᐧᐣ 

ᐊᑭᐣᐠ ᑲᓇᓇᐣᑕᐊᐧᐸᒋᑫᐊᐧᐨ ᑲᐃᐧᑐᒋᑲᑌᑭᐣ. 
 
ᐊᑭᐣᐠ ᑲᓇᓇᐣᑕᐊᐧᐸᒋᑫᐊᐧᐨ ᐅᓇᒋᑫᐃᐧᓇᐣ ᒥᓇ  ᒪᓯᓇᐦᐃᑲᓀᓴᐣ 
ᐃᒪ ᐅᐣᑌᕑᐃᔪ ᐅᐢᑭ ᐱᐊᐧᐱᑯᑫᐃᐧ ᐅᓇᑯᓂᑫᐃᐧᐣ, ᑕᓇᐣᑕᐧᐁᐣᑕᑲᐧᓄᐣ ᐅᓇᒋᑫᐃᐧᓇᐣ ᐃᑫᐧᓂᐊᐧᐠ ᐊᑭᐣᐠ 
ᑲᓇᓇᐣᑕᐊᐧᐸᒋᑫᐊᐧᐨ ᒋᐸᑭᑎᓇᒧᐊᐧᐨ ᐊᓂᐣ ᑫᐊᓂᓇᒋᑫᐊᐧᐨ ᓇᐣᑕ ᑲᔦ ᒋᓇᐣᑎᑕᒪᐊᐧᐨ ᒪᓯᓇᐦᐃᑲᓀᓯᓂ ᐁᒪᐧᔦ 
ᒪᒋᑐᐨ ᐃᒪ ᐊᑭᐣᐠ ᑲᐃᐧᐃᔑᓇᓇᑲᒋᒋᑫᐨ. ᐊᑭᐣᐠ ᑲᐃᐧᐃᔑᓇᓇᑲᒋᒋᑫᐨ ᑕᐅᓇᐣᑭᒋᑲᑌ ᐃᐁᐧ ᑫᐊᓂᐃᔑᓭᒪᑲᑭᐣ 
ᐃᒪ ᐊᑭᑲᐣᐠ ᑲᐃᐧᐃᔑᒪᑕᓄᑭᓇᓂᐊᐧᐣᐠ. ᐅᐁᐧᓂᐊᐧᐣ ᑲᑭᓇ ᑕᑕᑯᓭᐊᐧᐣ ᐅᓇᑭᑫᐃᐧᓇᐣ ᑲᔦ ᒪᓯᓇᐊᑲᓀᓴᐣ.  
ᐅᑭᒪᐃᐧᐣ ᑭᐁᐧᑎᓄᐣᐠ ᐊᓄᑭᐃᐧᓇᐣ ᒥᓇ ᒧᓇᐦᐃᔓᓂᔭᑫᐃᐧᐣ ᒥᓇ ᒥᑎᑯᑫᐃᐧᐣ ᐅᑲᓇᓇᐣᑕᐃᐧ ᑭᑫᐣᑕᓇᐊᐧ ᐊᐣᑎ 
ᑫᐃᔑ ᒥᓄᓭᐠ ᐃᐁᐧ ᑫᐃᔑᐊᒋᑲᑌᐠ.    
 
ᐅᐁᐧ ᑲᑲᐧᔭᐣᑕᐠ ᐅᓇᒋᑫᐃᐧᐣ ᑫᐱᒥᓂᔕᐦᐃᑲᑌᐠ ᐃᐁᐧ ᐊᑭᐣᐠ ᑲᓇᓇᐣᑕᐊᐧᐸᒋᑫᐊᐧᐨ ᑕᐃᓇᒋᑲᑌ ᒋᐃᐧᒋᐦᐃᑯᐊᐧᐨ 
ᐊᓂᔑᓇᐯ ᑲᑫᐧᑌᐃᐧᓇᐣ ᑲᔦ ᐊᑭᐃᐧ ᑫᑯᓇᐣ ᑲᐃᐧᑭᐁᐧᐱᒋᑲᓂᐊᐧᐣᐠ ᐁᑲᐧ ᑲᔦ ᒋᓇᓇᑲᒋᒋᑲᑌᑭᐣ ᐃᑫᐧᓂᐊᐧᐣ 
ᑎᐱᓇᐁᐧ ᑲᑎᐯᐣᑕᒪᓱᐊᐧᐨ ᐅᑕᑭᒥᐊᐧᐣ. 
 
ᐁᒪᐧᔦ ᒪᒋᓭᐠ ᓇᓇᐣᑕᐊᐧᑫᓂᑫᐃᐧᐣ, ᐅᒧᓇᐦᐊᓯᓂᐁᐧᐠ ᑲᔦ ᐱᐊᐧᑭᑯᑫᐃᐧᓂᐊᐧᐠ ᑲᐃᐧ ᑲᑫᐧ ᑕᐸᓯᓇᒧᐊᐧᐨ 
ᑫᒪᒋᑐᒋᑫᒪᑲᓂᐣᐠ ᐊᑭᑲᐣᐠ ᐅᑲᐸᑭᑎᓇᓇᐊᐧ ᐊᓂᐣ ᑲᐃᐧᐊᓂᔑᒋᑫᐊᐧᐨ ᒥᓇ ᒋᐱᒥᓂᔕᐦᐊᒧᐊᐧᐨ ᐅᓂᒋᑫᐃᐧᓇᐣ. 
ᐃᑫᐧᓂᐊᐧᐣ ᑕᐢ, ᒧᓇᐦᐊᓯᓂᐁᐧᐃᐧ ᒪᓯᓇᐦᐃᑲᓀᐢᓴᐣ ᑕᓇᐣᑕᐧᐁᐣᒋᑲᑌᓂᓂ ᐊᓂᐢᑕ ᓇᐣᑕ ᑲᑭᓇ ᑲᐃᐧᑐᒋᑲᑌᑭᐣ 
ᐱᐊᐧᐱᑯᑫᐃᐧᓂᐣᐠ, ᐃᒪ ᐅᑭᒪᐃᐧᐣ ᑭᐁᐧᑎᓄᐣᐠ ᐊᓄᑭᐃᐧᓇᐣ ᒥᓇ ᒧᓇᐦᐃᔓᓂᔭᑫᐃᐧᐣ ᒥᓇ ᒥᑎᑯᑫᐃᐧᐣ. 
 
ᐅᑭᒪᐃᐧᐣ ᐅᑲᐃᓯᓭᑐᐣ ᒋᐊᔭᒪᑲᐠ ᑎᐸᒋᒧᐃᐧᐣ ᐃᐁᐧ ᑲᐃᐧᐅᓂᒋᑲᓂᐊᐧᐣᐠ ᑲᔦ ᐃᒪ ᑲᐃᐧ ᐃᔑ 
ᒧᓇᐦᐊᓯᓂᐊᐧᓂᐊᐧᐣᐠ ᐃᑫᐧᓂᐊᐧᐣᐠ ᐊᓂᔑᓇᐯ ᑕᔑᑫᐃᐧᓇᐣ ᑫᐅᐣᒋ ᑲᒋᒋᓭᐊᐧᐨ ᐃᐁᐧᓂ ᒧᓇᐦᐊᓯᓂᐁᐧᐃᐧᓂ ᐁᒪᐧᔦ 
ᒪᒋᑐᐊᐧᐨ ᐅᐁᐧ ᑲᐃᐧᑐᑕᒧᐊᐧᐨ. ᐊᓂᔑᓇᐯ ᑕᔑᑫᐃᐧᓇᐣ ᑕᐸᑭᑎᓇᑲᓄᐊᐧᐠ ᐅᑎᓀᐣᑕᒧᐃᐧᓂᐊᐧ ᐊᓂᐣ 
ᐁᐃᓀᐣᑕᒧᐊᐧᐨ ᑫᐃᐸᓂᐦᐃᑯᐊᐧᐨ ᐊᐁᐧ ᒧᓇᐦᐊᓯᓂᐁᐧᐃᐧᓂ ᐃᒪ ᓀᑫ ᐊᓂᔑᓇᐯᐠ ᐅᒪᓂᑐ ᒥᓂᑯᐃᐧᓂᐊᐧ. 
ᒧᓇᐦᐊᓯᓂᐁᐧᐃᐧ ᒪᓯᓇᐦᐃᑲᓀᓴᐣ ᐊᓂᐣᑕ ᑕᔭᐊᐧᐣ ᑫᐱᒥᓂᔕᐦᐊᒧᐊᐧᐨ ᐃᒪ ᑲᐃᐧᐃᔑᐊᓄᑭᐊᐧᐨ ᐊᑭᑲᐣᐠ , ᐁᑲ 
ᑲᔦ ᒋᐱᑯᓇᑐᐊᐧᐨ ᐅᑕᐣᓂᔑᓇᐯ ᐅᒥᓂᑯᐃᐧᓂᐊᐧ, ᐃᒪ ᑲᔦ ᐊᑭᑲᐣᐠ ᑫᐃᓯᓭᑭᐣ, ᒥᓇ ᑲᔨ ᒋᓇᓇᑲᑕᐧᐁᓂᒥᑌᑕᐧ 
ᐃᑫᐧᓂᐊᐧᐠ ᑎᐱᓇᐧᐁ ᑲᑎᐯᐣᑕᒧᐊᐧᐨ ᐊᐦᑭᓂ.  
 



ᑯᑕᑭᔭᐣ ᑲᓇᑕ ᑎᐯᐣᒋᑫᐃᐧᓇᐣ ᐅᑕᐸᒋᑐᓇᐊᐧ ᑲᐱᒥᓂᔕᐦᐊᒧᐊᐧᐨ ᒧᓇᐦᐊᓯᓂᐁᐧ ᒪᓯᓇᐦᐃᑲᐣ ᑲᔦ ᑕᐢ 
ᒪᓯᓇᐦᐃᑲᓀᐢ ᑲᐸᑭᑎᓇᑲᓂᐃᐧᐨ ᐊᐃᐧᔭ ᒧᓇᐦᐊᓯᓂᐁᐧᐨ.  ᒧᓇᐦᐊᓯᓂᐁᐧ ᒪᓯᓇᐦᐃᑲᓀᐢᓴᐣ ᐊᐸᑕᓄᐣ ᓄᑯᑦ 
ᑲᓄᑕᓯᓂᐊᐧᓂᐊᐧᐣᐠ ᐃᐁᐧ ᑲᐃᑫᒪᒋᑐᒋᑲᑌᒪᑲᐠ ᐊᑭᑲᐣᐠ.  
 
ᑲᐅᐢᑭ ᐊᐣᑕᒋᑲᑌᑭᐣ ᐅᓇᑯᓂᑫᐃᐧᓇᐣ  
ᐊᐣᑕᒋᑫᐃᐧᓇᐣ ᐃᒪ ᐅᐣᑌᕑᐃᔪ ᐱᐊᐧᐱᑯᑫᐃᐧ ᐅᓇᑯᓂᑫᐃᐧᐣ ᐊᒥᐦᐃᒪ ᐁᐃᑫᑕᑯᓭᒋᐣ ᐅᑭᒪᐃᐧᐣ ᑲᑭᐊᐣᑕᑐᐨ 
ᑲᐃᔑᐱᒥᓂᔕᐦᐃᑲᑌᐠ ᐊᓄᑭᐃᐧᓇᐣ ᐃᒪ ᐱᐊᐧᐱᑯᑫᐃᐧᓂᐣᐠ. ᐃᐁᐧ ᐊᔐᓂᑲᑌᑭᐣ ᓇᐣᑕ ᑲᔦ ᐅᑕᐱᓂᑲᑌᑭᐣ 
ᐃᐁᐧᓂᐊᐧᐣ ᑲᒪᓂᓭᐦᐃᐧᐁᒪᑲᑭᐣ ᐃᒪ ᐊᓄᑭᑕᒪᑫᐃᐧᓂᐣᐠ, ᐅᐁᐧᑕᐢ ᑲᑭᐅᐢᑭᒋᑲᑌᐠ ᑫᐱᒥᓂᔕᐦᐃᑲᑌᐠ ᑕᐅᐣᒋ 
ᐃᐧᒋᐦᐃᐁᐧᒪᑲᐣ ᒪᒪᐤᐃᐧ ᐃᐧᑕᓄᑭᒥᑐᐃᐧᓇᐣ ᐃᒪ ᐱᐊᐧᐱᑯᑲᓂᓇᐣᐠ ᒥᓇ ᑲᔦ ᐊᓂᔑᑲᐯ ᑕᔑᑫᐃᐧᓇᑌ ᑲᔨ 
ᐃᑫᐧᐊᐧᐠ ᑎᐱᓇᐁᐧ ᑲᑎᐯᐣᑕᒪᓱᐊᐧᐨ ᐊᐦᑭᓂᓂ. 
 
ᔭᐦᐃ ᑐᑲᐣ, ᐅᐁᐧ ᐊᐣᑕᒋᑫᐃᐧᐣ ᐃᒪ ᑲᐃᐧ ᐃᔑ ᐳᓂᒋᑲᑌᐠ ᐊᓂᔑᓇᐯ ᐅᑕᑭᑲᐣᐠ ᐁᑲ ᑭᒧᐊᐦᐊᓯᓂᐊᐧᓂᐊᐧᐣᐠ. 
ᐁᐧᑎ ᔕᐊᐧᓄᐣᐠ ᐅᐣᑌᕑᐃᔪ, ᐅᑭᒪᐃᐧᐣ ᐅᑭᐳᓂᑐᐣ ᑲᐸᑭᑎᓇᐣᑭᑭᐸᐣ ᐃᒪ ᒋᒧᐊᐦᐊᓯᓂᐊᐧᓂᐊᐧᐣᐠ ᑎᐱᓇᐁᐧ 
ᑲᑎᐯᐣᒋᑲᑌᓂᐣᐠ ᐊᐦᑭᓂᓂ, ᔕᑯᐨ ᑕᐢ ᑭᔭᐸᐨ ᐁᑭᐢᑕᑭᐣᑕᒧᐊᐧᐨ ᐃᑫᐧᓂᐊᐧᐣ ᑭᔭᐸᐨ ᑲᐱᒥᓭᒪᑲᑭᐣᐠ 
ᐊᐣᑐᑕᒪᐃᐧᓇᐣ ᒥᓇ ᑎᐸᐦᑫᐃᐧᓇᐣ. ᐁᐧᑎ ᑭᐁᐧᑎᓄᐣᐠ ᐅᐣᑌᕑᐃᔪ, ᐃᑫᐧᐊᐧᐠ ᑎᐱᓇᐁᐧ ᑲᑎᐯᐣᑕᒪᓱᐊᐧᐨ ᐊᐦᑭᓂᓂ 
ᑕᑭᐃᓯᓭᓂᓂ ᒋᑭ ᐊᐣᑐᑕᒪᐊᐧᐨ ᐃᐁᐧᓂᓂ ᐁᑲ ᒋᐱᒣᐣᑕᒪᐃᐧᐣᑕᐧ ᐅᑕᑭᐊᐧ.  
 
ᐊᐦᑭᐃᐧ ᑎᐸᐦᐊ̇ᑭᐃᐧᐣ 
ᐅᐁᐧ ᑲᐅᐢᑭᒋᑲᑌᐠ ᐱᐊᐧᐱᑯᑫᐃᐧ ᐅᓇᑯᓂᑫᐃᐧᐣ ᐃᑫᐧᓂᐊᐧᐣ ᑲᔦ ᐊᐦᑭᐃᐧ ᑎᐸᐦᐊ̇ᑭᐃᐧᐣ, ᐃᐁᐧ ᐁᐃᓀᐣᒋᑲᑌᐠ 
ᓂᓯᐊᐦᑭ ᓇᐣᑕ ᓂᔭᓄᐊᐦᑭ – ᒋᒪᒋᑐᐊᐧᐨ ᐯᐸᓂᓂᐣᐠ ᑲᐃᐧᐅᐣᒋᑎᐸᐦᐊ̇ᑭᐊᐧᐨ ᐃᒪ ᔕᐊᐧᓄᐣᐠ ᐅᐣᑌᕑᐃᔪ ᒥᓇ ᑲᔦ 
ᒋᐊᓂᑐᑕᒧᐊᐧᐨ ᐃᒪ ᒪᒪᐣᑕᐃᐧᐱᐊᐧᐱᑯᐣᐠ ᒋᓯᐁᐧ ᑲᓇᑕ. ᐅᐁᐧᑕᐢ ᐊᐱ ᒪᒋᒋᑲᑌᐠ ᑕᒥᓄᓭ ᐁᑲ ᒋᐱᐣᑎᑲᑌᑭᐡ 
ᐁᑲᐧ ᑲᔦ ᐁᑲ ᒋᑐᑭᓂᑲᑌᐠ ᑭᑕᑭᒥᓇᐣ, ᔕᑯᐨ ᑕᐢ ᐃᐁᐧ ᒋᐃᓯᓭᐠ ᒋᐅᐣᒋ ᑲᐢᑭᑐᐊᐧᐨ ᒋᓇᓇᑲᒋᑐᐊᐧᐨ ᐊᐦᑭᓂᓂ 
ᐃᑫᐧᓂᐊᐧᐠ ᐅᑎᐸᐦᐊ̇ᑫᐃᐧᓂᓂᐊᐧᐠ ᒥᓇ ᑯᑕᑭᔭᐣ ᐱᒥᐃᐧᒋᑫᐃᐧᓇᐣ. ᐃᐁᐧ ᑲᐃᔑ ᑭᒋᑭᑫᐣᑕᒪᐃᐧᓂᐊᐧᐨ ᐃᑫᓂᐊᐧᐠ 
ᐅᑎᐸᐦᐊ̇ᑫᐃᐧᓂᓂᐊᐧᐠ ᑲᒪᒪᐊᐧᓂᑐᐊᐧᐨ ᒋᐅᐣᒋ ᒥᓄᓭᑭᐣ ᐊᓄᑭᐃᐧᑕᒪᑫᐃᐧᓇᐣ ᐅᒪ ᐊᐦᑭᑲᐣᐠ ᑲᐃᔑ 
ᐊᓄᑭᓇᓂᐊᐧᐣᐠ, ᐃᐧᐁ ᔕᓂᔭᐃᐧ ᐊᒋᑫᐃᐧᓇᐣ ᐃᒪ ᑲᐧᑎᐸᐦᐊ̇ᑭᐃᐊᐧᐨ ᒥᓇ ᑎᐸᐦᐊ̇ᑭᐃᐧᐣ ᒋᐃᔑ ᑭᒋᐃᐧᓇᑲᓂᐃᐧᐨ 
ᑕᔑᑫᐃᐧᓂᐣᐠ ᒥᓇ ᑲᔦ ᐃᒪ ᒋᐅᐣᒋᓭᒪᑲᐠ ᐅᐣᑌᕑᐃᔪ ᑲᐅᐣᒋ ᒥᓄᐱᒥᐃᐧᓂᑎᓱᒪᑲᐠ ᔑᓂᔭᐊᐧᓭᓂᑫᐃᐧ ᒪᒋᒋᑫᐃᐧᐣ.  
 
ᒧᓇᐦᐊᓯᓂᐁᐧᐃᐧ ᐊᓄᑭᐃᐧᐣ ᑲᓇᐣᑕᐁᐧᐣᑕᑲᐧᐠ ᒋᐃᔑᐊᐸᑕᐠ ᐅᓇᔓᐁᐧᐃᐧᓂᐣᐠ 
ᐅᐣᑌᕑᐃᔪ ᐅᑲᓇᓇᑲᒋᑐᐣ ᒧᓇᐦᐊᓯᓂᐁᐧᐃᐧ ᐊᓄᑭᐃᐧᐣ ᑲᓇᐣᑕᐁᐧᐣᑕᑲᐧᐠ ᒋᐃᔑᐊᐸᑕᐠ ᐅᓇᔓᐁᐧᐃᐧᓂᐣᐠ 
ᑲᐃᔑᓇᐣᑕᐁᐧᐣᑕᑲᐧᐠ ᐃᐁᐧ ᒋᐅᐢᑭᒋᑲᑌᐠ ᑫᐃᔑᒪᑕᓄᑭᓇᓂᐊᐧᐣᐠ ᐃᒪ ᒧᓇᐦᐊᓯᓂᐁᐧᐃᐧᓂᐣᐠ ᑲᐃᐧᓇᓇᑲᒋᒋᑲᑌᐠ 
ᒥᓇ ᑲᔦ ᒋᓇᓇᐣᑕᐊᐧᐸᐣᒋᑲᑌᐠ ᐊᐊᐧᔑᒣ ᑫᐃᔑᒥᓄᓭᐠ ᒥᓇ ᑫᐃᔑᐯᑌᑕᑲᐧᐠ ᑫᐱᒥᓂᔕᐦᐃᑲᑌᑭᐣ ᐃᑫᐧᓂᐊᐧᐣ 
ᒧᓇᐦᐊᓯᓂᑫᐃᐧᐣ ᐊᐦᑭᑲᐣᐠ ᑲᑭᑎᐸᐦᐃᑲᑌᑭᐣ ᐅᒪ ᑲᓇᑕ. ᐅᐁᐧ ᑲᔦ ᒋᐃᓯᓭᐠ ᒋᐊᔭᒥᐦᐃᐣᑕᐧ ᐱᐊᐧᐱᑯᑫᐃᐧ 
ᐅᑕᓄᑭᐠ ᐃᒪ ᒣᐢᑲᐧᐨ ᒋᑭ ᐅᐣᒋ ᑎᐸᐦᐊᒪᐃᐧᐣᑕᐧᐸᐣ ᑫᐃᐧᓇᐊᐧ ᐸᐣᑭ ᒋᐅᐣᒋ ᑎᐯᐣᑕᒧᐊᐧᐸᐣ ᒧᓇᐦᐊᓯᓂᐁᐧᐃᐧ 
ᐊᓄᑭᐃᐧᐣ ᑲᓇᐣᑕᐁᐧᐣᑕᑲᐧᐠ ᒋᐃᔑᐊᐸᑕᐠ ᐅᓇᔓᐁᐧᐃᐧᓂᐣᐠ. ᑲᐃᐧᓂᐣ ᐃᐧᓂᑯ ᐃᓀᐣᒋᑲᑌᓯᓄᐣ ᐅᐁᐧ ᐁᑲ 
ᒧᓇᐦᐊᓯᓂᐁᐧᐃᐧ ᐊᓄᑭᐃᐧᐣ ᑲᓇᐣᑕᐁᐧᐣᑕᑲᐧᐠ ᒋᐃᔑᐊᐸᑕᐠ ᐅᓇᔓᐁᐧᐃᐧᓂᐣᐠ ᑲᐃᒋᑲᑌᐠ ᐁᑲ ᒋᓂᑲᑌᓂᑲᑌᐠ, 
ᐃᐁᐧ ᑕᐢ ᑲᐧᔭᐠ ᑭᒋᓇᓇᑲᐣᑕᐁᐧᐣᒋᑲᑌᑭᐣ ᐃᑫᐧᓂᐊᐧᐣ ᑎᐸᐦᐃᑫᐃᐧᓇᐣ, ᑐᑲᐣ, ᐸᑲᐣ ᑫᑭᑐᒋᑲᑌᑭᐸᐣ 
ᐃᐧᓇᐣᑭᓂᑲᑌᐠ ᐃᐁᐧ ᑲᔕᑲᐢᑭᓀᐱᐦᐃᑲᓂᐊᐧᐣᐠ ᒧᓇᐦᐊᓯᓂᐁᐧᐃᐧ ᐊᓄᑭᐃᐧᐣ ᑲᓇᐣᑕᐁᐧᐣᑕᑲᐧᐠ ᒋᐃᔑᐊᐸᑕᐠ 
ᐅᓇᔓᐁᐧᐃᐧᓂᐣᐠ. ᑯᑕᑭᔭᐣ ᑲᓇᑕ ᑲᑎᐯᐣᑕᑭᐣ ᐅᐸᑭᑎᓇᓇᐊᐧ ᐅᐁᐧ ᐊᐣᑕᒋᑫᐃᐧᐣ ᒋᑐᒋᑲᑌᐠ ᔕᑯᐨ ᓂᔭᓇᐣ ᒥᓇ 
ᒥᑕᓱ ᐳᓭᐣᐢ ᑲᐃᒋᑲᑌᐠ ᑕᐸᓯᓭ ᒥᓂᑯᐠ ᐃᐁᐧ ᑲᐃᔑᓇᐣᑕᐁᐧᐣᑕᑲᐧᐠ ᑲᐱᒥᓂᔕᐦᐃᑲᑌᐠ ᐅᓇᒋᑫᐃᐧᓇᐣ. 
  
ᐅᐣᑌᕑᐃᔪ ᐅᑲᐸᑭᑎᓇᐣ ᐃᑫᐧᓂᐊᐧᐣ ᑫᒣᑎᓂᑲᓂᐊᐧᐣᑭᐣ ᐃᒪ ᐊᓂᔑᓇᐯ ᑲᑲᑫᐧᒋᒪᑲᓄᐊᐧᐨ ᐃᐁᐧᓂ 
ᒧᓇᐦᐊᓯᓂᐁᐧᐃᐧ ᐊᓄᑭᐃᐧᐣ ᑲᓇᐣᑕᐁᐧᐣᑕᑲᐧᐠ ᒋᐃᔑᐊᐸᑕᐠ ᐅᓇᔓᐁᐧᐃᐧᓂᐣᐠ ᑲᔭᓄᑲᑌᐠ ᒣᑲᐧᐨ ᒋᐅᐣᒋ 
ᑭᐁᐧᐱᓇᐊᐧᐨ ᔓᓂᔭᓇᐣ ᑫᒣᑎᓇᐊᐧᐨ ᐅᐁᐧ ᐅᐣᒋ. ᐊᐦᐊᐁᐧ ᑲᓇᑕ ᑲᔭᑭᑕᒪᑫᐨ ᐊᑕᐁᐧᐃᐧᐣ ᒥᓇ 
ᑕᑎᐸᐦᐃᑫᐦᐃᐁᐧᐨ ᑕᐟᐢ ᐅᓂᓯᑕᐃᐧᓇᐣ, ᐊᓂᐣᑕ ᐁᐦᑕ ᐃᑫᐧᓂᐊᐧᐣ ᑲᑫᐧᑌᐃᐧᓇᐣ ᑲᒣᑎᓂᑲᓂᐊᐧᐣᐠ ᐃᒪ ᐅᐣᒋ 
ᐱᐊᐧᐱᑯᑫᓇᐣᐠ ᒣᑲᐧᐨ ᑲᐱᒪᓄᑲᑌᐠ ᒋᑌᐱᓭᐠ ᐃᒪ ᑲᓇᑕ ᐱᐊᐧᐱᑯᑫᐃᐧ ᐊᓄᑭᐃᐧᐣ ᑲᑭᐁᐧᐱᓇᑲᓂᐃᐧᐨ ᑕᐟᐢ. 
ᐃᑫᐧᓂᐊᐧᐣ ᑲᑫᐧᑌᐃᐧᓇᐣ ᐅᓇᑯᓂᑫᐃᐧᓂᐣᐠ ᐃᓇᑫ ᑲᐃᔑᓭᑭᐣ ᐃᒪ ᐅᓇᑯᓂᑫᐃᐧᓀᓴᐣ ᓇᐅᐣᒋ ᐱᒥᓂᔕᐦᐃᑲᑌᑭᐣ 
ᐃᐦᐃᒪ ᐱᐊᐧᐱᑯᑫᐃᐧᓂᐣᐠ ᒪᔭᑦ ᐃᒪ ᑕᐃᐧᓂᐣᐠ ᑲᐳᐣᒋᓭᐠ ᑕᑭᐃᓯᓭ ᒋᒥᓇᑲᓄᐊᐧᐸᐣ ᑲᓇᑕ ᔓᓂᔭᐣ 
ᑲᑭᐁᐧᒥᑭᐁᐧᐨ ᐃᒪ ᐱᐊᐧᐱᑯᑫᐃᐧ ᒣᑎᓂᑫᐃᐧᓂᐣᐠ ᐅᐣᒋ.  
 
ᔓᓂᔭᐊᐧᓯᐣ ᑲᓇᓇᐣᑕᐊᐧᐸᒪᐨ ᑫᐅᐣᒋᑭᑫᓂᒪᑲᓂᐃᐧᐨ ᐊᓂᐣ ᑲᐃᐧᐊᓂᔑᒋᑫᐨ 



ᐃᑫᐧᓂᐊᐧᐠ ᐅᐱᐊᐧᐱᑯᑫᐃᐧᓂᐊᐧᐠ ᒋᑭᑫᐣᑕᒧᐊᐧᐨ ᐊᓂᐣ ᐁᐃᔑᓇᐣᑕᐧᐁᐣᑕᑲᐧᐠ ᐃᒪ ᐅᐢᑭ ᐅᓂᔑᐁᐧᐃᐧᓂᐣᐠ, 
ᐅᐣᑌᕑᐃᔪ ᐃᐧᐣᓂᑲᐣ ᑲᓇᑕ ᑲᐅᐣᒋᑎᐯᐣᑕᑯᓯᐨ ᑕᐃᓯᓭᐊᐧᐠ ᐱᓇᒪ ᒋᑭᑭᓄᐦᐊᒪᑯᓯᐊᐧᐨ ᐊᓂᐣ ᐁᐃᓯᓭᐠ 
ᐊᓂᔑᓇᐯ ᐅᑕᑭᒥᐊᐧ ᒥᓇ ᑲᔦ ᐅᒪᓂᑐᐃᐧ ᒥᓂᑯᐃᐧᓂᐊᐧ ᒋᐅᐣᒋ ᓂᓯᑎᑕᒧᐊᐧᐨ ᐁᒪᐧᔦ ᒥᓇᑲᓄᐊᐧᐨ 
ᒪᓯᓇᐦᐃᑲᓀᓯᓂ. ᒋᐯᑌᓂᓯᑎᑕᑲᐧᐠ, ᑲᐃᐧᓂᐣ ᐅᐁᐧ ᑲᑫᐧᒋᒋᑫᐃᐧᐣ ᒥᓇ ᑲᐃᐧᐣ ᐅᑲᐅᐣᑎᓇᓯᓇᐊᐧ ᑭᑭᓄᐦᐊᒪᑫᐃᐧ 
ᒪᓯᓇᐦᐃᑲᓀᐣᐢ, ᔕᑯᐨ ᐅᐧᐁ ᑕᐃᓇᑌ, ᐃᑫᐧᓂᐊᐧᐠ ᐅᑎᐸᐦᐊᑭᐠ ᐅᑎᑭᑐᓂᐊᐧ, ᒋᐅᐣᒋ ᑭᑫᐣᑕᒧᐊᐧᐨ ᐅᑫᐧᓂᐊᐧᐠ 
ᔓᓂᔭᐊᐧᓯᐣ ᑲᓇᓇᐣᑕᐊᐧᐸᒪᐨ ᐊᓂᐣ ᐁᐃᓇᑌᐣᐠ ᐱᐊᐧᐱᓀᑫᐃᐧ ᐅᓇᑯᓂᑫᐃᐧᐣ, ᑫᐃᐧᓇᐊᐧ ᐊᓂᔑᓇᐯ ᑲᑫᐧᑌᐃᐧᓇᐣ 
ᑲᓇᐣᑕᐁᐧᐣᑕᑲᐧᑭᐣ, ᐃᑫᐧᓂᐊᐧᐣ ᑲᔦ ᐅᐢᑭ ᐅᓇᒋᑫᐃᐧᓇᐣ.  
ᑲᔦᑕᐢ, ᐅᐣᑌᕑᐃᔪ ᐃᐧᐣ ᓂᑲᐣ ᑲᓇᑕ ᑲᐅᐣᒋ ᑎᐯᐣᑕᓀᓯᐨ ᐃᐁᐧ ᐱᐊᐧᐱᓀᑫᐃᐧ ᐅᓇᑯᓂᑫᐃᐧᐣ ᑲᐃᓯᓭᐠ ᒋᐅᐣᒋ 
ᒥᓄᓇᑲᑌᐠ ᑫᑯᓇᐣ ᑲᐅᐣᒋᒪᒋᓭᑭᐣ ᐃᒪ ᐅᐣᒋ ᐅᓂᔑᑲᐯᐃᐧ ᐱᐊᐧᐱᓀᑫᐃᐧ ᑫᑯᓇᐣ.  
 
 
ᒋᐱᒥᐃᐧ ᐊᓄᑭᒋᑲᑌᑭᐣ ᐊᓂᒧᐃᐧᒋᑫᐃᐧᓇᐣ 
ᐅᐁᐧ ᑲᑭᐅᔑᒋᑲᑌᐠ ᒋᐅᐢᑭᓭᐠ ᐱᐊᐧᐱᑯᑫᐃᐧ ᐅᓂᑯᓂᑫᐃᐧᐣ, ᑭᑭᐊᐣᑐᑕᑯᓇᐊᐧ. ᓂᑭ ᑭᒋᓀᐣᒥᐣ ᐅᑎᓀᐣᑕᒧᐃᐧᓂᐊᐧ 
ᐅᑫᐧᓂᐊᐧᐠ ᑲᑕᑯᓭᐊᐧᐨ ᐱᐊᐧᐱᑯᑫᐃᐧᓂᐣᐠ, ᒥᓇ ᓂᑭᓇᓇᑲᒋᑐᒥᐣ ᐊᓂᐣ ᑫᐃᓯᓭᒪᑲᑭᐣ ᐅᐁᐧ ᓂᑕᐣᑕᒋᑫᐃᐧᓂᓇᐣ.  

 
ᑲᐃᐧᐣ ᒪᔑ ᒋᑭᓯᓭᐠ ᐅᐁᐧ ᑲᐱᒪᓂᑲᑕᒪᐣᐠ. ᐅᐁᐧ ᐊᓂᐱᒥᐃᐧ ᐅᔑᑐᔭᐣ ᐅᓇᑯᓂᑫᐃᐧᓀᓴᐣ, ᐅᑭᒪᐃᐧᐣ ᑭᔭᐸᐨ 
ᐅᑲᐸᑭᑎᓇᐣ ᐅᑎᓇᐁᐧᐣᑕᒧᐃᐧᓂᐊᐧ ᐅᑫᐧᓂᐊᐧᐣᐠ ᑲᑕᑯᓭᐊᐧᐨ ᐱᐊᐧᐱᑯᑫᐃᐧᓂᐣᐠ, ᐊᓂᔑᓇᐯ ᒪᒋᒋᑫᐃᐧᓇᐣ ᒥᓇ 
ᑲᑭᓇ ᐊᐃᐧᔭᐠ ᒋᒥᓄᓭᐊᐧᐨ ᐅᐁᐧ ᑲᐃᐧ ᐅᐢᑯᓇᑯᓂᑲᓂᐊᐧᐣᐠ ᐱᐊᐧᐱᑯᑫᐃᐧᓂᐣᐠ ᐅᒪ ᐅᐣᑌᕑᐃᔪ.  ᑯᑕᑭᔭᐣ  
ᐊᐣᑕᒋᑫᐃᐧᓇᐣ ᐅᒪ ᐅᓇᑯᓂᑫᐧᐃᓂᐣᐠ ᐱᒋᓇᐠ ᑕᓂᐃᐧᐣᒋᑲᑌᐊᐧᐣ ᐊᐱ ᐊᓂᐅᔑᓭᑭᐣ. 
 
 

ᑲᐃᔑᓭᑭᐣ ᐊᐣᑕᒋᑫᐃᐧᓇᐣ 
 

ᑭᐦᒋ ᐅᑭᒪ ᐅᑭᔑ ᐸᑭᑕᔓᐊᐧᒋᑫᐃᐧᐣ: 
 
ᑲᑭᐊᐣᑕᒋᑲᓂᐊᐧᐣᐠ ᐅᐁᐧ ᐊᓂᒧᒋᑫᐃᐧᐣ ᐃᐁᐧ ᑲᔕᔑᐣᑭᒥᑕᐧ ᑲᐱᒥᓇᓇᑲᒋᒋᑫᐊᐧᐨ ᐱᐊᐧᐱᑯᑫᐃᐧᓂᐣᐠ ᐃᒪ 
ᑲᐃᐧᒪᒋᒋᑲᓂᐊᐧᐣᐠ ᔓᓂᔭᐊᐧᓯᐣ ᑲᐅᐣᑎᓇᑲᓂᐃᐧᐨ, ᐃᒪ ᑲᐅᐣᒋ ᒋᓴᑭᓯᐣᐠ ᐅᓇᑯᓂᑫᐃᐧᓂᐣᐠ ᐃᒪ ᐊᓂᔑᓇᐯᐠ 
ᐅᒪᓂᑐ ᒥᓂᑯᐃᐧᓂᐊᐧ ᐃᒪ ᐸᑫᐱᐦᐃᑲᓂᐣᐠ 35 ᐃᒪ ᑲᓇᑕ ᑭᐦᒋ ᐅᓂᔓᐁᐧᐃᐧᐣ, 1982,  ᐃᐧᐁ ᑲᔦ 
ᐊᓄᑭᑕᒪᑫᐃᐧᐣ ᑲᐃᔑᑲᑫᐧᑕᓂᐊᐧᐣᐠ, ᒥᓇ ᑲᔦ ᒋᐅᐣᒋ ᑕᐸᓯᓭᐠ ᐅᑫᐧᓂᐊᐧᐣ ᑫᐊᓂᑐᒋᑲᑌᑭᐣ ᐊᓄᑭᐃᐧᓇᐣ ᐃᒪ 
ᒥᓄᐊᔭᐃᐧᓂᐣᐠ ᒥᓇ ᑫᐅᐣᒋ ᒥᓄ ᐱᒪᒋᐦᐅᐃᐧᐣ ᒥᓇ ᑲᔦ ᐊᑭᐃᐧ ᐅᔑᒋᑫᐃᐧᓇᐣ.  
 
ᒋᐸᑭᑎᓂᑲᑌᓀᐠ ᐅᑭᒪᐃᐧᐣ ᐊᓯᓂᑫᐃᐧ ᐅᓇᑯᓂᑫᐃᐧᓇᐣ ᐃᐁᐧ ᐅᐣᒋ ᑎᐱᓇᐁᐧ ᐊᑭᓂ ᑲᑎᐯᐣᑕᐣᐠ ᐃᒪ 
ᔕᐊᐧᓄᐣᐠ ᐅᐣᑌᕑᐃᔪ 
 
ᒋᐅᐢᑭᒋᑲᑌᑭᐣ ᐅᓇᒋᑫᐃᐧᓇᐣ ᐃᒪ ᑲᐃᔑᐊᐧᐊᓂᓇᓂᐃᐊᐧᐣᐠ ᐱᐊᐧᐱᑯᑫᐃᐧ ᐅᓂᑯᓂᑫᐃᐧᓂᐣᐠ 
  
ᒋᐅᐢᑭᒋᑲᑌᑭᐣ ᐅᓇᒋᑫᐃᐧᓇᐣ ᐃᒪ ᑲᐅᐣᒋ ᔓᓂᔭᐊᐧᓯᐣ ᑲᔕᐸᐧᑌᔭᐱᑭᓯᐨ ᑎᐸᐦᐊᒪᑫᐃᐧᐣ ᐸᑫᐧᓇᒪᑫᐃᐧᐣ. 
  
ᑫᐃᔑᓭᐠ ᐊᐱ ᑭᑭᔓᐅᓇᑌᑭᐣ ᐅᓂᑯᓂᑫᐃᐧᓀᓴᐣ: 
 
ᐯᔑᑯᔭᑭ ᐊᓂᓯᓭᐠ 
ᒋᑎᐸᒋᒧᓇᓂᐊᐧᐣᐠ ᐃᐁᐧ ᐯᐸᓂᐣᐠ ᑲᐅᐣᒋᑎᐸᐦᐊᑭᓇᓂᐊᐧᐣᐠ ᐃᒪ ᔕᐊᐧᓄᐣᐠ ᐅᐣᑌᕑᐃᔪ 
  
ᑲᐃᔑᓇᐣᑕᐁᐧᑕᑲᐧᐠ ᐃᐧᐁ ᑲᐃᐧᓂᓯᓂᑲᑌᐠ ᐅᑭᒪᐃᐧᐣ ᐊᓯᓂᑫᐃᐧ ᐅᓇᑯᓂᑫᐃᐧᓇᐣ ᐅᓇᑯᓂᑫᐃᐧᓇᐣ ᐃᐁᐧ ᐅᐣᒋ 
ᑎᐱᓇᐁᐧ ᐊᑭᓂ ᑲᑎᐯᐣᑕᐣᐠ ᐃᒪ ᑭᐁᐧᑎᓄᐣᐠ ᐅᐣᑌᕑᐃᔪ 
 
ᒋᐅᔑᐱᐦᐃᑲᑌᑭᐣ ᐃᑫᐧᓂᐊᐧᐣ ᐊᑭᐣ ᐁᑲ ᑫᐱᒣᐣᒋᑲᑌᑭᐣ ᒋᑎᐸᐦᐊᑭᓇᓂᐊᐧᐣᐠ ᐱᐊᐧᐱᓀᑫᐃᐧᓂᓇᐣᐠ. 
 
ᒋᐅᐢᑭ ᐅᓇᑌᑭᐣ ᐅᓇᒋᑫᐃᐧᓇᐣ ᐃᐁᐧ ᑎᐱᓇᐁᐧ ᐊᑭᓂ ᑲᑎᐯᐣᑕᐣᐠ ᑫᐅᐣᒋ ᐊᐸᑕᐠ ᑐᑲᐣ ᐊᐧᐢᑌᓂᑲᓂᔭᑊ 
ᑲᐱᒪᓄᑲᑌᑭᐣ ᒥᓇ ᑲᔦ ᒋᐅᐣᒋ ᒪᓇᒋᒋᑲᑌᑭᐣ ᐊᓂᔑᓇᐯ ᐅᑕᓂᔑᓂᓂᐃᐧ ᐱᒪᑎᓯᐃᐧᐣ.  



 

ᓂᔑ ᐊᐦᑭ ᒥᓇ ᓂᓯ ᐊᐦᑭ ᐊᓂᓯᓭᐠ 
ᐊᑭᐣᐠ ᓇᓇᐣᑕᐊᐧᐸᐣᒋᑫᐃᐧᐣ ᒥᓇ ᒪᓯᓇᐦᐃᑲᓀᓯᐣ ᐃᐁᐧ ᑲᐊᓂ ᐅᐢᑲᒋᒪᒋᓭᐠ ᓇᓇᐣᑕᐊᐧᐸᐣᒋᑫᐃᐧᐣ ᒋᑲᑫᐧ 
ᐃᓯᓭᒋᑲᑌᐠ ᐃᐁᐧ ᓇᓇᐣᑕᐊᐧᐸᐣᒋᑫᐃᐧᐣ ᑲᐧᔭᐠ ᒋᐅᐣᒋ ᓇᓇᑲᑕᐁᐧᐣᒋᑲᑌᐠ ᐊᓂᔑᓇᐯ ᐅᐸᑯᓭᓂᒧᐃᐧᐣ 
ᒋᐱᒥᓂᔕᐦᐃᑲᑌᓂᐣᐠ, ᑎᐱᓇᐧᐁ ᑲᑎᐯᐣᑕᒧᑕᒪᓱᐊᐧᐨ ᐅᑕᑭᒥᐊᐧ ᒥᓇ ᒋᑲᐧᔭᑯᒋᑲᑌᑭᐣ ᐃᐁᐧ ᑲᐃᔑ ᐊᐧᓇᒋᑲᑌᐠ 
ᐊᐦᑭ ᑲᐣᐠ. ᐊᓂᔑᓇᐯ ᐅᐸᑯᓭᓂᒧᐃᐧᐣ ᑕᐸᑭᑎᓂᑲᑌ ᒥᓯᐁᐧ ᐃᒪ ᐱᐊᐧᐱᑯᑫᐃᐧ ᐱᒥᐃᐧᒋᑫᐃᐧᓇᐣ. 
     
ᒋᐊᔭᒪᑲᐠ ᑭᑭᓄᐦᐊᒪᑫᐃᐧᐣ ᐃᐁᐧ ᐅᐣᒋ ᑲᑭᑌᐱᓇᒧᐊᐧᐨ ᒪᓯᓇᐦᐃᓇᓀᓯᓂ, ᒋᐱᒥᐃᐧᐣᑕᒪᐃᐧᐣᑕᐧ ᐅᑫᐧᓂᐊᐧᐠ 
ᐅᓇᓇᐣᑕᐊᐧᓯᓂᐁᐧᐠ ᑫᐃᔑᒋᑫᐊᐧᐨ ᒥᓇ ᑲᔦ ᑫᐃᔑ ᒥᓄᓭᐠ ᐃᐁᐧ ᐅᐢᑭ ᐱᐊᐧᐱᑯᑫᐃᐧ ᐅᓂᑯᓂᑫᐃᐧᐣ. ᐅᐁᐧ ᑲᔦ 
ᑕᓇᐣᑕᐧᐁᐣᑕᑲᐧᐣ ᐊᓂᐣ ᑫᐊᓂᐃᔑᓭᐠ ᐊᓂᔑᓇᐯ ᑲᐃᐧᑕᓄᑭᒪᑲᓂᐃᐧᐨ ᒥᓇ ᑲᑲᑫᐧᒋᒪᑲᓄᐊᐧᐨ, ᑲᐃᐧ ᑲᑫᐧ 
ᑭᐁᐧᐅᑕᐱᓂᑲᑌᑭᐣ ᐃᒪ ᐊᔕ ᐅᐱᐊᐧᐱᑯᑫ ᑲᐃᔑᑎᐯᐣᑕᐣᐠ ᐊᐦᑭᓂ,  ᒥᓇ ᑲᔦ ᐅᓇᒋᑫᐃᐧᓇᐣ 
ᑫᐱᒥᓂᔕᐦᐃᑲᑌᑭᐣ ᑎᐸᐦᐊᑭᑫᐃᐧᐣ ᒥᓇ ᑲᔦ ᐃᒪ ᑎᐱᓇᐁᐧ ᑲᔕᔑᑎᐯᐣᑕᐣᐠ ᐅᑕᑭᑦ.  
 
ᓂᓯ ᐊᐦᑭ ᒥᓇ ᓂᔭᓄ ᐊᐦᑭ ᐊᓂᓯᓭᐠ 
ᒪᒪᐣᑕᐃᐧᐱᐊᐧᐱᑯᐣᐠ ᑲᐅᐣᒋ ᓇᓇᐣᑐᐃᐧᑭᑫᐣᒋᑲᓂᐊᐧᐣᐠ ᑐᑕᒧᐃᐧᓇᐣ ᒋᐃᓯᓭᐠ ᑲᐧᔭᐠ ᒋᐊᓄᑭᒪᑲᐠ ᐃᐁᐧ 
ᑫᓇᓇᐣᑐᑕᒪᑲᓂᐊᐧᐣᐠ ᐊᓯᓂᑫᐃᐧ ᑫᑯᓇᐣ ᐅᒪ ᐅᐣᑌᕑᐃᔪ.  
 
 
 ᐊᐊᐧᔑᒣ ᐃᐧᑭᑫᑕᒪᐣ, ᐊᐦᐊᐧᐁᐧ ᑲᓄᐣᐢ:  
 
ᕑᐊᐧᐱᕑᐟ ᒥᕑᐃᐧᐣ 
ᑲᐅᑭᒪᐃᐧᐨ, ᐊᓯᓂᑫᐃᐧ ᐅᓇᑯᓂᑫᐃᐧᓂᐣᐠ 
ᑫᐃᔑᑭᑐᔭᐣ:  416-327-8266  
       705-670-5627 

ᒪᒋᔭᓯᒋᑲᐣ: 416-327-0634 

ᒪᒪᐣᑕᐃᐧᐱᐊᐧᐱᑯᐣᐠ ᑲᐅᐣᒋᒪᓯᓇᐦᐊᒪᑎᓇᓂᐊᐧᐣᐠ: miningact@ontario.ca 

 

 


